Հավելված N 01
Հայաստանի Հանրապետության Կոտայքի մարզի Բյուրեղավան համայնքի ավագանու 
2024 թվականի մարտի  22 - ի  N 18 - Ա որոշման
ՀԱՇՎԵՏՎՈՒԹՅՈՒՆ
2023 ԹՎԱԿԱՆԻ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՈՏԱՅՔԻ ՄԱՐԶԻ 
ԲՅՈՒՐԵՂԱՎԱՆ  ՀԱՄԱՅՆՔԻ  ԲՅՈՒՋԵԻ

ՏԱՐԵԿԱՆ ԿԱՏԱՐՈՂԱԿԱՆԻ ՄԱՍԻՆ

1.Հիմնարկի անվանումը - Բյուրեղավանի համայնքապետարան
2.Փոստային հասցեն` ք. Բյուրեղավան, Վազգեն Ա Վեհափառի փողոց, վարչական շենք 1
3.Հիմնարկի տեղաբաշխման մարզի և համայնքի կոդը ըստ բյուջետային ծախսերի  տարածքային դասակարգման – 51 

4.Հիմնարկը սպասարկող գանձապետական ստորաբաժանման անվանումը -  ՀՀ ֆինանսների նախարարության կենտրոնական գանձապետարան
5.Հիմնարկի գանձապետական  ստորաբաժանման հաշվառման համարը- 900106202014, 900106202022
6.Պետական կառավարման վերադաս մարմնի կոդը ըստ բյուջետային ծախսերի գերատեսչական դասակարգման - 207003
7.Չափի միավորը` հազար դրամ

ՎԵՐԼՈՒԾՈՒԹՅՈՒՆ

2023  ԹՎԱԿԱՆԻ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՈՏԱՅՔԻ ՄԱՐԶԻ 
ԲՅՈՒՐԵՂԱՎԱՆ  ՀԱՄԱՅՆՔԻ ԲՅՈՒՋԵԻ
ԵԿԱՄՈՒՏՆԵՐԻ  ԵՎ  ԾԱԽՍԵՐԻ   ՏԱՐԵԿԱՆ  ԿԱՏԱՐՈՂԱԿԱՆԻ   ՄԱՍԻՆ


    Խոշորացված Բյուրեղավան համայնքի, որի կազմում են երեք բնակավայրեր Բյուրեղավան քաղաքը, Նուռնուս և Ջրաբեր գյուղերը, 2023 թվականի համայնքի  վարչական  բյուջեի համախմբված եկամուտները ծրագրով  նախատեսված  429401,4 հազար  դրամի, որից Բյուրեղավան՝ 403093,4 հազար դրամ, Նուռնուս՝ 11987,6 հազար դրամ, Ջրաբեր՝ 14320,4 հազար դրամ,  տարեկան ճշտված ծրագիրը կազմել է 454951,4 հազար դրամ, որի դիմաց փաստացի եկամուտը կազմել  է 438358,9 հազար  դրամ՝  Բյուրեղավան՝ 420205,4 հազար դրամ, Նուռնուս՝ 8242,4 հազար դրամ, Ջրաբեր՝ 9911,1 հազար դրամ՝ արձանագրելով  տարեկան  ծրագրային  ցուցանիշի  0,6 %   թերակատարում, որը  կազմում  է 846,6  հազար  դրամ: 
         Հաշվետու  տարում  հավաքագրած  վարչական բյուջեի եկամուտների 149448,4 հազար դրամը կամ  34,8 %-ը ապահովվել  է  սեփական   եկամուտների  հաշվին,  իսկ  280372,7 հազար դրամը կամ  65,2%-ը` պետական բյուջեից ֆինանսական համահարթեցման սկզբունքով տրամադրվող դոտացիաների և նպատակային հատկացումների (սուբվենցիաներ) հաշվին:
       2023 թվականին  համայնքում կապիտալ ծախսերի կատարման համար նախատեսված  
8537,7 հազար դրամի դիմաց պետական բյուջեից ստացվել է  կապիտալ ծախսերի սուբվենցիա  8537,7 հազար դրամ։
Աղյուսակ 1. Ըստ բյուջեների համայնքի 2023 թ. եկամուտների  պլանի տեսակարար կշիռը

Աղյուսակ 2. Համայնքի 2023թ. վարչական բյուջեի սեփական մուտքերի կատարողականը պլանների նկատմամբ ըստ ամիսների

     Գույքային հարկեր անշարժ գույքից000000000000000000000000000000
     Գույքային հարկեր՝ անշարժ գույքից և փոխադրամիջոցների գծով, եկամտի հաշվին համայնքի բյուջեով նախատեսված 73763,5 հազար դրամի դիմաց  մուտքագրվել է 75735,3 հազար դրամ՝  կատարվելով 102․7 %-ով, որի հաշվին բյուջե է մուտքագրվել լրացուցիչ 1971,8 հազար դրամ, իսկ 2022թ․ փաստացի մուտքագրված 66837,4 հազար դրամի նկատմամբ աճը կազմել է 8897,9 հազար դրամ կամ 113,3 % ։ 

      Անշարժ գույքի գծով` համայնքի վարչական տարածքում գտնվող շենքերի և շինությունների համար, եկամուտների հաշվին նախատեսված 21161,9 հազար դրամի դիմաց մուտքագրվել է 20466,4 հազար  դրամ` կատարվելով  96,7 %-ով,  որի հաշվին բյուջե չի մուտքագրվել  695,5 հազար դրամ, իսկ 2022թ․ փաստացի մուտքագրված 19669,8 հազար դրամի նկատմամբ աճը կազմել է 796.6 հազար դրամ կամ 104,0 % ։ 


    Գույքահարկ համայնքի փոխադրամիջոցների համար եկամուտների հաշվին նախատեսված 52601,6 հազար դրամի դիմաց մուտքագրվել է 55268,9  հազար  դրամ` կատարվելով  105․1 %-ով,  որի հաշվին բյուջե է մուտքագրվել  լրացուցիչ  2667,3 հազար դրամ, իսկ 2022թ․ փաստացի մուտքագրված  47167,6 հազար դրամի նկատմամբ  աճել է  8101,3 հազար դրամով կամ 117,2 % ։ 



             
           Տեղական տուրքեր


    Տեղական տուրքերի հաշվին համայնքի բյուջե հաշվետու տարում  նախատեսված 3967,0 հազար դրամի դիմաց մուտքագրվել է 3804,1   հազար  դրամ` կատարվելով  95.9 %-ով,  որի հաշվին բյուջե  չի  մուտքագրվել 162,9 հազար դրամ, իսկ 2022թ․ փաստացի մուտքագրված 4295.4 հազար դրամի նկատմամբ  նվազել է  491,3 հազար դրամով կամ  88.6 % ։
00000
      Պաշտոնական  դրամաշնորհներ


     Ընթացիկ տարում  պաշտոնական դրամաշնորհները պլանավորված 288656,4  հազար դրամի դիմաց հատկացվել է 288910,4  հազար դրամ, կատարվելով  100,1 %-ով , որից   դոտացիան 279283,3 հազար դրամ, պետական բյուջեից տրամադրվող նպատակային հատկացումը՝ 1089,4 հազ. դրամ և  պետական բյուջեից կապիտալ ծախսերի ֆինանսավորման նպատակային հատկացումներ  
8537,7 հազար դրամ։
   Այլ Եկամուտներ 
    Այլ եկամուտները պլանավորված 88564,5 հազար դրամի դիմաց մուտքագրվել  է 69909,0 հազար դրամ, կամ կատարվել է 78,9  %-ով, որի հաշվին բյուջե չի մուտքագրվել 18655,5 հազար դրամ, որից 16000,0 հազար դրամը հատկացվելու էր GIZ ծրագրի շրջանակում բուժ․ սարքավորումներ ձեռք բերելու համար՝ կհատկացվի 2024թ․-ին, իսկ 2022թ․ փաստացի մուտքագրված 64147,8 հազար դրամի նկատմամբ  աճը կազմել է 5761,2 հազար դրամ կամ 109,0 % ։
Այլ եկամուտների մեջ ներառված են՝
    Գույքի վարձակալությունից եկամուտները կազմում են 9930,5 հազար դրամ, մուտքագրվել է 9125,7 հազար դրամ, ապահովելով նախատեսված եկամուտների  91,9 %-ը:
         Վարչական գանձումները /տեղական վճարներ, աղբահանության վճար, խմելու ջրի վճար, մանկապարտեզի, արտադպրոցական դաստիարակության գծով ծառայությունները, համայնքի տարածքում ինքնակամ կառուցված շենքերի օրինականացման վճարներ/ նախատեսված 58184,0   հազար դրամի դիմաց մուտքագրվել է 51009,5  հազ. Դրամ՝ կատարվելով  87,7 %-ը, կամ  7174,5 հազար դրամով պակաս։ 
Աղյուսակ 3. Համայնքի 2023 թվականի վարչակա բյուջեի եկամուտների տեսակարար կշիռը

Բյուրեղավան համայնքի 2023 թվականի ոչ ֆինանսական ակտիվների օտարումից եկամուտները նախատեսված 62000,0 հազար դրամի դիմաց կազմել է 65933,9 հազար դրամ, կատարվել է
106,3%-ով, համայնքի ֆոնդային բյուջեի եկամուտները տարեսկզբի մնացորդով 231306,1 հազար դրամ և կապիտալ սուվենցիոն հատկացումներով 2023 թվականին կազմել են 305777,7 հազար դրամ։
Աղյուսակ4. Համայնքի 2023թվականի  հավաքագրված   եկամուտների տեսակարար կշիռը

ՀԱՄԱՅՆՔԻ 2023 ԹՎԱԿԱՆԻ ԲՅՈՒՋԵԻ ԾԱԽՍԵՐԻ ՎԵՐԼՈՒԾՈՒԹՅՈՒՆԸ

    Տնտեսագիտական դասակարգում

      2023 թվականին   համայնքի  բյուջեի  միջոցների  հաշվին  նախատեսված 748257,4 հազար դրամ ծախսերի համար փաստացի ֆինանսավորմանն է հատկացվել 509991,5  հազար դրամ`  ապահովելով  տարեկան  ծրագրի  68,2  %-ի կատարում:      
   Հաշվետու  տարում ընթացիկ  ծախսերի համար նախատեսված 386153,2  հազար դրամից փաստացի ֆինանսավորմանը հատկացվել  է  354124,3 հազար դրամ,   կատարվելով  91,7 %-ով,   որը  կազմում  է ամբողջ  ծախսերի  69,4 %-ը: 2022 թվականի համեմամտ ծախսերը ավելացել են 38893,0 հազար դրամով կամ 112,3 %։
     Ընթացիկ ծախսերից աշխատանքի վարձատրության հոդվածին է հատկացվել ընթացիկ ծախսերի   113898,5 հազ. դրամը կամ 32,2 %-ը, ծառայությունների և ապրանքների ձեռք բերմանը  (Էներգետիկ ծառայություն, կոմունալ ծառայություն, կապի ծառայություն,  ապահովագրական ծախսեր, պայմանագրային և մասնագիտական ծառայությունների ձեռք բերում,  մեքենաների և սարքավորումների ընթացիկ նորոգում և պահպանում,  նյութերի ձեռք բերում) հատկացվել է 
37882,1 հազար դրամ, կամ վարչական ծախսերի 10,7 %-ը, սուբսիդիաներ ոչ ֆինանսական պետական (hամայնքային) կազմակերպություններին է հատկացվել համայնքի վարչական բյուջեի ծախսերի 55,2 %-ը կամ 195642,9 հազար դրամ, դրամաշնորհ է հատկացվել 3538,0 հազար դրամ՝  կազմելով վարչական ծախսերի 1.,0 %-ը,  նպաստներ բյուջեից` 530,0 հազար դրամ, կամ 0,2 %-ը,  այլ ծախսերին՝  2632,8 հազար դրամ, կամ՝ 0․7 % -ը։
     Հաշվետու   տարում   համայնքային  բյուջեի  ծախսերի   30,6  %-ը  կամ  155867,2  հազար  դրամը ուղղվել է ոչ ֆինանսական ակտիվների գծով  ծախսերի ֆինանսավորմանը: 
	
	Աղյուսակ 5։  համայնքի 2023 թ. վարչական բյուջեի պլանավորված ծախսերի տեսակարար կշիռը 

	

	
	(ըստ տնտեսագիտական դասակարգման)         

 Ծախսերը ըստ գործառնական բնույթի  ունեն հետևյալ տեսքը`
            Ընդհանուր բնույթի հանրային  ծառայություններ
   2023 թվականի ընթացքում համայնքային բյուջեում ընդհանուր բնույթի հանրային   ծառայություններ  խմբի  ծախսերը   կազմել  են  120080,8   հազար   դրամ, որը կազմում է ամբողջ ծախսերի 23.5 %-ը, որի 116682,8 հազար դրամ, կամ 97.2  %-ը   ուղղվել  է  տեղական  ինքնակառավարման   մարմինների   պահպանման ծախսերին,  ընդհանուր բնույթի հանրային այլ ծառայությունների ձեռք բերմանը՝  3398,0 հազար դրամը,  կամ 2,8 %-ը: 
                   Տնտեսական հարաբերություններ
    Հաշվետու  տարում  ընդհանուր  ծախսերի 17174,7 հազար դրամ կամ 3,4 %-ը  ուղղվել  է  համայնքում տնտեսական հարաբերությունների կարգավորմանը: Այս բնագավառում ներառված ոչ ֆինանսական ակտիվների իրացումից մուտքերը, որը նախատեսված 62000,0 հազար դրամի դիմաց կատարվել է մուտք 65933,9  հազար դրամ՝  կատարվելով 106,2 %-ով։ Ասֆալտապատ տարածքների փոսային նորոգման համար հատկացվել է նախատեսված գումարի 8152,1 հազար դրամ կամ  
47,5 %-ը և քաղաքի Սարալանջ թաղամասի  կառուցման համար 8022,6 հազար դրամ կամ 46,7 %-ը:
     Շրջակա միջավայրի պաշտպանություն
    2023 թվականին շրջակա միջավայրի պահպանության համար՝ աղբահանման, սանիտարական մաքրման, կանաչապատման և բարեկարգման, նախատեսված 149370,0 հազար դրամի դիմաց  հատկացվել է 103949,8 հազար դրամ, կամ ընդհանուր ծախսերի 20.4 %-ը։
Բնակարանային շինարարություն և   կոմունալ  ծառայություն

    Բնակարանային  կոմունալ  ծառայությանը 2022 թվականին  համայնքային   բյուջեից նախատեսված  37549,5 հազար դրամից  հատկացվել  է 11271,9 հազար դրամ, որից 3604,4 հազար դրամը ուղղվել է Ջրաբեր բնակավայրի բնակչության խմելու ջրի գծով ծախսերի մարմանը, 
2669,5  հազար դրամը հատկացվել է փողոցների լուսավորմանը, 995,0 հազար դրամը՝  բակերի զրուցարանների ձեռք բերման համար։  
     Այդ բնագավառի համար ծախսվել է  ամբողջ ծախսերի 2,2 %-ը: 
Հանգիստ, մշակույթ  և կրոն 
    2023 թվականին այս բնագավառին է հատկացվել 35169.,0 հազար դրամ, որը տարեկան  ծախսերի 6,9 %-ը։ Բյուրեղավանի «Մարզամշակութային կենտրոն» հիմնարկի պահպանմանը հատկացվել է 19004,9 հազար դրամ:  Այդ բնագավառի համար հատկացված միջոցներից  
   2395,0 հազար դրամըուղղվել է քաղաքում սպորտային և մշակությային միջոցառումներ կազմակերպելու համար,  123,6 հազար դրամը հատկացվել է տարբեր տեղեկատվությունների ձեռք բերմանը, 1000,0 հազար դրամը՝  նվիրատվություն հիմնադրամներին:
Կրթություն
      2023  թվականին կրթության բնագավառին է տրամադրվել բյուջեի միջոցների 219175,3 հազար դրամ, որը տարեկան ծախսերի  43.0 %-ն է: Համայնքում գործող 1 նախադպրոցական հիմնարկի պահպանմանը հատկացվել ոլորտի համար նախատեսված գումարի 19.2 %-ը, կամ  42122,0 հազար դրամ: Արտադպրոցական հիմնարկների պահպանմանն է հատկացվել այդ բնագավառի համար նախատեսված գումարի 26,2 %-ը կամ 57321,0 հազար դրամ և 119732.3 հազար դրամ հատկացվել է  մարզադպրոցի կառուցման կառուցմանը կամ 54.60%-ը: :0000000000000000000000
Սոցիալական պաշտպանություն

    2023 թվականին   պահպանել  է  համայնքի  կողմից    որդեգրված   սոցիալական քաղաքականության  հիմնական ուղղությունը`  նպաստներ  և օգնություններ բնակչությանը,  որը   հաշվետու  տարում կազմում է  3170,0 հազար  դրամ,  կամ  ամբողջ   ծախսերի 0.8 %-ը, որից նպաստներ բյուջեից` 530,0 հազար դրամ,  2640,0 հազար դրամ բարեգործական ճաշարանի գույքի վարձակալության համար։
[image: image6.png]



PAGE  

